
বিবৃতি 

  

  

আমি গভীর উদ্বেগ ও আতঙ্কের সাথে লক্ষ্য করছি যে, দেশে ক্রমাগতভাবে খুনের ঘটনা বেড়েই চলছে। রাজধানীর
প্রাণকেন্দ্র শাহাবাগে আজিজ সুপার মার্কেটে একজন প্রকাশককে দিবালোকে প্রকাশ্যে হত্যা করা হয়েছে। এখন
দেখা যাচ্ছে খুনিরা নিরাপদ এবং সাধারণ মানুষ আতঙ্কগ্রস্থ- জনমনে বিরাজ করছে ভীতি আর নিরাপত্তাহীনতা।
হত্যা-খুন-জখম-হামলা সন্ত্রাসের ঘটনা ঘটেই যাচ্ছে- কিন্তু অপরাধীরা ধরা পড়ছে না আর ভুক্তভোগীরা বিচার
পাচ্ছেনা।

  

আমি গভীর উদ্বেগের সাথে আরো লক্ষ্য করছি যে, সরকার যেনো অসহায় হয়ে পড়েছে। নিহতের ¯^জনরা বলছেন- “আমরা
কোনো বিচার চাইনা।” বিচার ব্যবস্থার উপর মানুষ কতখানি আস্থা হারালে একজন নিহত পুত্রের পিতা এমন কথা বলতে

পারেন- তা ভাবতেও বিস্ময় জাগে। নিরাপরাধ নারী-শিশু-বিদেশী নাগরিক-রাজনৈতিক নেতা-কর্মী, সাধারণ মানুষ সবাই খুনীদের
লক্ষ্য বস্তুতে পরিণত হচ্ছে। গর্ভবতী মা পর্যন্ত গর্ভের সন্তানসহ খুনীর হাতে প্রাণ দিচ্ছে। কোনো খুনি ধরা
পড়ছেনা। খুনির বিচার হচ্ছেনা বলেই হত্যা-খুনের ঘটনা বেড়েই চলছে।

    

আমি এইধরণের হত্যাকান্ডের ঘটনায় তীব্র নিন্দা ও প্রতিবাদ জানাই। সরকার মানুষের জান-মালের নিরাপত্তা দিতে
চরমভাবে ব্যর্থ হচ্ছে। আমি অবিলম্বে সকল খুনের অপরাধীদের গ্রেফতার এবং দৃষ্টান্তমূলক শাস্তির বিধান করে
জনগণের শান্তি ও নিরাপত্তা নিশ্চিত করার জন্য সরকারের প্রতি জোর দাবী জানাই।

